
SENAAT DER R.K. UNIVERSITEIT

Nijmegen, 19 aprilis 1960

Eminentissime ac Ilustrissime Domine,

Precibus Pontificiae Commissionis Antepraeparatoriae pro Concilio
Oecumenico, expressis in litteris diei 18 mensis iulii anni 1959 sub
n, 2 C/59-32, professorum senatus Universitatis Catholicae Novioma-
gensis in Hollandia hisce litteris libenter annuit. Gratias agenti cumu-
latissimas propter praedictas preces, Senatui Universitatis Noviomagen-
sis, re inter diversarum facultatum professores mature perpensa, visum
est — si el fas sit — sequentia themata ac problemata, catholica
haud ambigua solutione adhuc carentia, benevolae animi attentioni
Patrum Concilii Vaticani secundi esse proponenda.

Sperans fore ut haec vota aliquantulum prodesse possint muneri
Commissionis Antepraeparatoriae, Senatus Universitatis Noviomagensis
humiliter petit ut Paternitas Vestra paternam suam benedictionem ei

impertiatur.
L. G. A. SCHLICHTING

Rector




QUOAD MYSTERIUM ECCLESIAE

Ut pluribus quaestionibus practicis sub lite positis solutio afferri
possit, valde exoptandum videtur, ut Sacra Synodus quaestionem . pal-
marem, circumstantiarum temporis causa a Concilio Vaticano primo
derelictam, prius reassumat, nempe de constitutione Ecclesiae. Circa quae
sequentia.

1. Ut definiatur mysterium Ecclesiae relate ad ideam biblicam Re-
gni Dei, ita ut Ecclesiae tam character pneumaticus quam indoles sacra-
mentalis seu visibiliter terrestris clariore in luce ponantur.

2. Qua definitione facta, accuratior definitio hierarchiae ecclesia-
sticae seu status clericalis tradi possit, ea lege ut varii gradus hierarchiae
atque horum inter se nexus patefiant: scilicet relatio inter Summum Ponti-
ficem et episcopos in mundo dispersos, sensus s. d. autonomiae pote-
statis episcopalis in propria dioecesi relate ad supremam iurisdictionem
papalem et ad varios modos apostolatus ecclesiastici supradioecesani, re-
latio inter presbyteratum et episcopatum necnon inter diaconatum ex una
parte et episcopatum et presbyteratum ex altera. Hac elucidatione comper-
tum foret, utrum exoptandum sit ut praeter diaconatum, qua viam ad
presbyteratum, restaurari possit antiqua traditio sacri ordinis diaconatus
qua munetis clericorum quorundam de se ad ordinem petsbyteratus non
_ provehendorum. Caelibatus horummodi diaconorum specialem animi at-
tentionem Patrum Concilii mereatur, Demum his omnibus praehabitis
pateat utrum exclusio omnis feminae a munere hierarchico sit iuris
divini necne.

3. Practer statum clericalem definiatur status quoque laicorum fide-
lium in mysterio salutis Ecclesiae, ut genuinus sensus, locus proprius
propriumque munus laicorum in Ecclesia clarius liqueant. Insuper ut
praedefinitum munus horum in Ecclesia laicorum etiam canonice de-
terminetur et protegatur.

4. Exoptandum deinde videtur ut, ratione habita christianorum sepa-
ratorum necnon baptizatorum non amplius reapse fidelium, varii gra-
dus incorporationis in Ecclesia circumscribantur ea lege ut notio « mern-
brum Ecclesiae » accurata evadat.

QUOAD HABITUDINEM ECCLESIAE RELATE AD MUNERA
HUMANITATIS INTRAMUNDANA SEU TERRESTRIA

1. Cum rationes et circumstantiae politicae inde a damnatione ec.
clesiastica Liberalismi penitus transmutatae sint, hodiernis in adiunctis
sub novo lumine quaestio ponitur de indole saeculari Status sey de
« laicitate Status », quippe quae notio de iure saltem et per se amplius
non sit particeps characteris anti-religiosi sicut e contra in laicismo
saeculi X1x moris erat. Quam ob rem optandum est-ut argumentum sey
contentum authenticum « tolerantiae christianae » necnon iura « liber.
tatis conscientiae » profundius enucleentur. ‘ '

2. Cum libera disquisitio scientifica pro hominibus scientiis deditis
sit officium conscientiae, quo fungi debent fugientes tam omnem con.
cordismum non-scientificum inter rationem et fidem quam scientismum,
fas sit optare ut praedicta libera disquisitio scientifica etiam cohorta-
tione ex parte Ecclesiae hierarchicae fruatur.

3. In eodem prospectu exoptandum est, ut Ecclesia, damnando
systemata et sententias in re philosophica, sociali, psychologica etc. cum
doctrina et moribus Ecclesiae militantes, expressius declaret se non in-
tendere nucleos veritatis hisce sententiis ac systematibus non raro
inhaerentes in periculum ac discrimen ponere.

4. Demum in eadem mentis aura quaestio poni possit, utrum prae-
sertim in educatione vocatorum ad sacerdotium methodi et rationes pto-
batae scientiarum  psychologiae, paedagogiae, sociologiae experientalis
etc., efficaciore modo adhiberi debeant.

QUOAD PROBLEMATA CURAE PASTORALIS ECCLESIAE
- PRAESERTIM IN RE LITURGICA ET MISSIONARIA

1. Ut populus christianus actuosa participatione intimius in sactis
communicare possit, exoptandum videtur ut studio submittatur usus
linguae vernaculae in Sacra Liturgia. Lingua tamen liturgica, quaequae
sit, sacrae indoli Liturgiae adaptetur. :

2. Permittatur concelebratio in sacrificio eucharistico ubi circum-
stantiae peculiares id suadeant, e. gr. in. communitatibus. religiosis,. in
seminariis, et alibi ubi plures adsint sacerdotes secus Missas s. d. pri-
vatas insimul celebrantes.

3. Studeatur possibilitas ut etiam in ritu latino iis quoque qui non

cunt sacetdotes detur communio sub duabus speciebus, saltem occa-
sione sollemniorum festivorum. ‘ _ -
4. Studeatur insuper possibilitas adaptandi, critice perpensa pro-
pria indole culturae gentilitiae, liturgiam ecclesiasticam moribus horum
gentilium propriis. L RN

- 5. Ratione habita urgentium in- praesens quaestionum ad missiones
pertinentium valde optandum est ut qui missiones ad exteras gentes exe-
qui debent plenius erudiantur in omnibus disciplinis tam sacris quam pto-
fanis, quae missionariis opus sint quales sunt missiologia, scientia reli-
gionum comparata, ethnologia, linguistica etc. Quapropter summopere
commendetur studium apud quoddam Institutum Missionale Scienti-
ficum eo fine erectum ut ad mentem Ecclesiae genuinam de re missio-
naria scientiam tradat ac promoveat.
6. Ut in Facultatibus theologicis necnon in Seminariis maioribus
melius observentur ea quae Summus Pontifex Pius XI f. m. iam ab
anno 1928 praescripsit de tradendis disciplinis theologiam, historiam,
ius canonicum atque liturgiam christianorum orientalium spectantibus.
Saepe enim clerus latinus in hac materia adhuc ignorantia laborat eo
magis nociva quod ob res politicas earumque effectus nunc numero-
siores christiani orientales vivunt « in partibus latinorum », ita ut multo
frequentius quam antea coutantur.

QUOAD I1US CANONICUM

1. Optandum videtur, ut lex Indicis novae crisi submittatur atque
nostris temporibus magis accomodetur, v. gr. ut « Index librorum »
non sit index librorum prohibitorum sed potius index librorum ab
Ecclesia indicatorum ut non consentaneorum doctrinae et moribus Ec-
clesiae. Insuper exoptandum est ut auctor, cuius liber indicatur, prius
certior fiat de indicatione sui libri ea lege ut accurate sciat in quo
tefellit.

2. Tus canonicum, licet in mysterio Ecclesiae ultimo radicetur, in
omni tamen sua codificatione positiva iure quoque naturali nititur. Qua-
 propter in omnibus sine exceptione processibus ecclesiasticis iura na-
turalia accusati (e. gr. defensionis causae suae, defensionis contra denun-
tiationes et adiutorii advocati) salva remaneant oportet. Exinde exoptan-
dum est, ut species absentiac huius cautionis in determinatis canonibus
et consequenter praesertim in praxi tollatur.

Haec sunt humilia vota quae Senatui Universitatis Catholicae

Noviomagensis, scilicet facultati theologiae, facultati philosophiae et
scientiarum litterarum, facultati juris, facultati scientiarum medicing.
rum, facultati scientiarum mathematicarum et scientiae naturae, vigq
sunt esse proponenda Commissioni Antepraeparatoriae pro Concilio Oe.
cumenico. Quibus votis Senatus pias adiungit suas preces, ut Spiritus
Sanctus corda et voces Patrum Concilii adaperiat Lumini divino, gnaro
discretionis inter ea quae a nobis humanitus forsan sint dicta et ea quae
divina collustratione sint proposita.



